
Seduta tat-3 ta' Frar, 2006

Numru 10/2006

lI-Pulizija
(Sp Alexander Grech)
VS
Giovanna Cassar, bint Giuseppe Testa, imwielda
Birkirkara fl-4 ta’
frar, 1927

[I-Qorti,

Rat I-akkuzi kontra |-imputata —

1. talli fdawn il-Gzejjer, fil-11 ta’ april, 2005 u f'dawn I-
ahhar xhur u snin ta’ qabel, ukoll wara nzul ix-xemx,
b’diversi azzjonijiet maghmulin fi zminijiet differenti li jiksru
l-istess dispozizzjonijiet tal-ligi u li gew maghmula
b’risoluzzjoni wahda, ikkomettiet serq ta’ dawl elettriku fl-
ammont ta’ aktar minn mitt lira maltin izda angas minn elf
lira maltin mill-fond numru 209, Triqg San Pawl, il-Belt,
Valletta ghad-dannu tal-korporazzjoni Enemalta, liema
serq hu aggravat bil-mezz, bil-hin u bl-ammont;

2. talli fl-istess zmien u ¢irkostanzi ghamlet hsara fil-
makkinarju jew fil-gumni tal-elettriku jew ikkagunat telf tal-
kurrent elettriku u ghamlet hsara jew kissret xi parti mill-
meter tal-elettriku jew is-sigilli tieghu, jew xi parti minn xi
apparat jew gumni wzati fil-provvista tal-elettriku jew is-
sigilli tieghu.

Rat in-nota tal-Avukat Generali fejn ta I-kunsens tieghu
biex dan il-kaz jigi trattat bi procedura sommarja.

Rat il-verbal tas-seduta tat-3 ta’ frar, 2006 fejn
rappresentant tal-Korporazzjoni Enemalta nforma |-Qorti i
l-imputata hallset is-somma ta’ Lm550 u ma ghandha
taghti xejn aktar lill-imsemmija korporazzjoni.

Rat il-verbal tas-seduta tat-3 ta’ frar, 2006 fejn l-imputata
ammettiet I-akkuzi migjuba kontra taghha.

Semghet lill-avukat ta’ I-imputat u lill-prosekuzzjoni dwar
il-piena.

Ghaldagstant, issib lill-imputata hatja tal-akkuzi migjuba
kontra taghha. Rat l-artikoli 261(b)(¢)(f), 263, 267, 270,
278(1)(2)(3) u 326(1)(¢)(f) tal-Kodi¢i Kriminali. Ma
tikkundannahiex ghal piena karcerarja izda tilliberaha taht
il-provvedimenti tal-artikolu 22 tal-Kapitolu 446 tal-Ligijiet
ta’ Malta bil-kondizzjoni li ma taghmilx reat iehor fi zmien
sena mil-lum.

